
Molteno 



Mme Nkele le Ntebo ba ile go reka merogo 
go apaya dijo tsa maitsiboa.

Mme Nkele o reka merogo ka gonne e na le 
dikotla. “Ga ke rate merogo,” ga rialo Ntebo.

Mme Nkele a tsaya maro wa morogo.

“Re tla ja maro wa morogo ka nako ya 
dilalelo,”

“Ga ke rate merogo, ga nkitla ke e ja,” ga 
rialo Ntebo.

“Taboga o tseye dieiye foo, Ntebo,” ga rialo 
Mme Nkele.

“Dieiye di siametse mebele ya rona.”

“Ga ke rate merogo,”ga rialo Ntebo.

Mme Nkele o tsaya le dinawa,”re tla ja 
dinawa ka dilalelo.”

“Ga ke rate merogo, nkitla ke e ja,” ga rialo 
Ntebo.

Mme Nkele o tsaya ditamati, “ditamati di 
siametse mebele ya rona.”

“Ga ke rate merogo,” ga rialo Ntebo.

“Taboga o tseye ditapole Ntebo, re tla ja 
ditapole ka dilalelo.”
Ga ke rate merogo, ga rialo Ntebo a sa 
itumela.

Kwa gae Mme Nkele a tlhatswa merogo, a e 
obola le go e segelela.

O ne a e tsenya mo pitseng e e nang le 
metsi.

Mme Nkele o ne a apaya merogo le nama, a 
loka ka letswai le pepere.

Mme Nkele a apaya bogobe ka pitsa e kgolo.

Setshu sa nkga monate!

Bosigong boo Ntebo o ne a fetsa dijana di le 
pedi tsa dijo!

“Ga ke rate merogo, fela ke rata setšhu!” ga 
rialo Ntebo.

Mme Nkele a mo leba ka boitumelo.


